
Page 1 sur 17 
PP-G/TRANS N°013-2024 du 11 avril 2024 

Ministr-dãmbã  maana b wakat fãa tigsgã Waogdg yʋʋmd 

2024, tʋʋl-nif kiuug rasem  11, lamus daare, yibeoog wakat a 

9 n tall n tãag zaabr wĩntoog wakat 12 sẽn loog mn 24, 

Sõ Egselãns kapitɛnd Ibrahim TARWOORE sẽn ya Tãrãzisẽo 

wã taoor soab n le ya Minisr-dãmbã tigsg taoor soab n lʋɩ 

tʋʋmdã taoore. 

 
 
 
 

B zĩndame n bal n wɛgs daarã koe-zutu, n kelg koees b 

sẽn wa n taas-ba, n lʋɩɩs neb tʋʋm taoore, la b kõ sor tɩ b 

sigl tʋʋm tẽn-taase.

I. D DAARÃ KOE-ZUT WƐGSGO LANOY RƖGSGO ELIBERATIONS

I.1. I.1. MINISTƐƐR NING SẼN GET-A NA-ZAKẼ, YÕ-KOGL LA ÃNSIYẼ 

KÕMBATÃ-RÃMB YELLÃ ZĨIGẼ  

Minisr-rãmbã tigsgẽ, b rɩka dekre n wilg tɩ b na n me sodaas bãens-roog waogdg 

sẽn na n pag sodaas nins sẽn beegd-bã.    

 
Dekre-kãngã yaa dekre L°2009-631/PRES/PM/DEF b sẽn dɩk yʋʋmd 2009, sa-sik 

kiuug rasem 13 daar sẽn lebg ges sẽn kẽed ne sodaas bãens-roog meb waogdg sẽn 

na n pag sodaas nins sẽn beegd-bã.   

 

Sodaasã bãens roog (MAKA) meeb tɛk n tãag rũndã, neb sõor a sẽn tõe n deeg a 

pʋgẽ pa paas wʋsg boto ye.  Bʋ-kaoor ministɛɛrã sorwɩɩs ning sẽn get-a neb nins 

sẽn beeg-bã yellã zu-loees yaa wʋsgo, tɩ bala teedã b sẽn tar sẽn kẽed ne rẽ wɛɛngẽ 

wã sõor paoodame, n le pa sõama,  tɩ rot nins pʋs b sẽn pagd-bã ya bãoones la 

kʋda. Ro-kãens pa tũud bʋ-kaoor tʋʋm-noyã sẽn wilg tɩ bãensã roog pʋgã, neb kẽer 

pa tog n pẽneg taab ye.          

 
Dekre-kãngã tedg-kãseng ya a sẽn kõ yõ-kolgã ministɛɛrã sore,  tɩ raab sã n beẽ a 

toẽ n reega rot a taab MAKA wã pʋg n paase, sẽn pa naag ne bãmb sẽn da zoe n 

tarẽ wã.    

 
Dekre-kãngã na n sõngame tɩ sodaasã bʋ-kaoor tũnug sodaasã bʋʋd zĩig sabab n 

tũ b bãensã rot noy b sẽn ganegã, ne bʋʋdã wɛɛngẽ tʋʋm-noyã sẽn wilg bũmb nins 

sẽn  ya tɩlae wã.      

 
I.2. MINISTƐƐR NING SẼN GET-A LAOG KẼGSGO, NE A TALL-N-TƲM 

LA YIDGR SOAY BAOOB YELLÃ ZĨIGÃ     

 
 
Minisr-dãmbã tigsgẽ, b gãnega rapoor-rãmb a yiibu (02). 

Pipi rapoorã kẽeda ne laloa b sẽn saagd gãnegre, sẽn kõt sor tɩ b tõe n tɩka b nug 

yʋʋmd 2024, wao-fugdg kiuug rasem 14 daar sãmdã tẽn-zẽms yidgr sullã b boond 

tɩ (IDEYA)sẽn kõt  Burkina Faso wã sakr sebr l°7462-BF zugu, sẽn na sõng porze 

ning sẽn get-a Burkĩna-Faso kibay kũun tʋʋm-te-paalã tedg tʋʋl  

(PAKTEDIZITALL)yellã.     

PAKTEDIZITAAL raabã yaa sẽn na yɩl tɩ Burkina Faso, neb nins sẽn tʋmd-b ne 

ẽrɛgnetã sorwɩɩs-rãmbẽ wã tõkre, kibay ne bũmb buud toay-toay sẽn yɩt a pʋgẽ 

paoongo yɩ tao-tao (var-vare).  

 
Samdã ligd sõor tẽn-zẽmsã yidgr sull sẽn kõ tɩ b maan porze wã tʋʋmã yɩka USD 

ligdã milyõ 150, rat n wilg tɩ yaa seefa ligdã 92 752 063 960.    

 
Neb nins sẽn paam-b porze ning sẽn get-a Burkina Faso, neb sẽn tʋmd-b ne 

ẽrɛgnetã sorwɩɩs-rãmbẽ wã, kibay la bũmb buud toay-toay sẽn yɩt a pʋgẽ n tʋʋlmã 

paoong yõod yaa pagbã, kom-bɩɩbã, koms-rãmbã, watbã, neb nins sẽn deegd-b 

watbã, la goofneer tʋntʋmdbã (fõngsõpiblik tʋntʋmdbã la karen-saam-rãmbã), 

tʋmd-nmengẽ rãmbã, bãngr la tʋʋm zãmsg tʋʋm-noyã, tʋʋm-noy sẽn yãag nebã, 

ne sulã.     

 

Minisr-dãmbã saka laloa-kãngã, n dɩk-a n taas tãrazisõ wã depite rãmb taoore, n 

dat tɩ b vot n yiis noore.  

 

Rapoor a yiib soabã yaa sẽn kẽed ne Leta ligd tʋmdg la a ligd tʋʋm-noy sẽn maan 

tʋʋm yʋʋmd 2023 pʋgẽ, n tɩ tãag yʋʋm-sar kiuugã rasem 31 daar sẽn yɩ to-to.   

 
Leta ligd kẽeds ne a ligd yits b sẽn gãneg yʋʋmd 2023 tʋʋm maan wɛɛngẽ, yɩɩ 

sabab n kẽes seefa ligdã milyaar 2 756,84, la sẽn yi wã sõor yika seefa ligdã 

milyaar 3 441,20, la sã n da ya ne bãmb sẽn da beool n geel n ganegã, ligd kẽedsã 

sõor ra segd n yɩ  seefa ligdã milyaar 2  782,86, tɩ ligd yitsã yɩ seefa ligdã milyaar 

2  426,14 

 
 
Tʋʋmã b sẽn maan zĩ-kãensã yɩɩ 99,06% ne 100,44%, n yaool n yɩ 108,76% ne 

100,81% sasa-kãng me yʋʋmd 2022 pʋgẽ.   

Tʋʋmã fãa maaneg poore, kõnt-rãmbã b sẽn yalsã bal-n-gɛsg sõngame tɩ b tõog n 

bãng tẽngã ligd kẽese, a ligd yɩts kiblg la a laog zãab pãng sẽn zem to-to 

Sã n ya ne ligdã sẽn be Leta ligdã baoorẽ wã zãabo, ligd sõor sẽn ta seefa ligdã 

milyaar 3 709, 98 la b rɩk n ning Leta kõnt-rãmbã pʋse, tɩ yʋʋmd 2023, yʋʋm-sar 

kiuug rasem 31 daarã tɛk rẽnd yaool n yɩɩ seefa ligdã milyaar 3 476,92, bũmb sẽn 

wligd tɩ yʋʋmdã pʋgẽ, paasg sẽn ta 6,70% n zĩndi.  

 
Yʋʋmd 2023, yʋʋm-sar kiuugã satme, Leta wã ligd tʋʋm-noor sẽn yiis ligd zãng 

fãa sõor yika seefa ligdã milyaar 3 751,46. Yʋʋmd 2022 wã pʋgẽ sasa kãng me, 

ligdã b sẽn yiisã sõor yɩɩ seefa ligdã milyaar 3 552, 04, bũmb sẽn wligd tɩ yʋʋmdã 

pʋgẽ, paasg sẽn ta 5,61% n zĩndi      

 
Minisr-dãmbã saka laloa-kãngã, n dɩk-a n taas tãrazisõ wã depite rãmb taoore, n 

dat tɩ b vot n yiis noore.    

 
I.3. MINISTƐƐR NING SẼN GET-A BƲ-KAOORE, NINSAAL YEL-SƐGDƖ 

WAOOGRE, TƲƲM-NOY KIBLGU, LA TÕOG TƲƲMD TEED GŨUB 

YELLÃ ZĨIGẼ    

 
Tigsga-rãmb rɩka dekre n yãk bʋ-kaoor wɛɛngẽ seb-gʋnd taoor soabã t’a yɩ seb-

gʋndbã taoor soaba.     

 

Dekre-kãngã rɩkrã  lʋɩɩsa Mise Sumayɩɩla ZANGO Matrikill 259 395 K sẽn ya 

bʋ-kaoor wɛɛngẽ seb-gʋnd taoor soaba, paama naab n lebg Kõngũs bʋ-kaoor 

wɛɛngẽ seb-gʋnd taoor soaba, n paas a sẽn da ya Kõngũs bʋ-kaoor tʋʋmd zĩig taoor 

soaba.

II. KOE-ZẼKDSE

II.1. Na-zakẽ minisr sẽn get kibay kũuni, rog-n-mik koglgo, te-

naanego, la tẽn-kaagr yellã kõo ministr-rãmbã koees a yiibu(02) .  

A goma pipi n wilg tɩ pĩis kug peesg tigs-kaseng n na n zĩnd Laongo, sẽn ya Zɩnyãr 

Koomindi, plato-Sãntrall reezõ wã pʋga, yʋʋmd  2024 zĩ-likr kiuug raem a 3 

daare. Tʋʋmdã na tigma ãndũni wã fãa pĩigã pees-mitba; na n yɩɩ sɛkã a naoor 14 

soab la woto. 

Seg-kãngã ya sabab  tɩ pĩigã pɛɛsd fãa pʋɩ a  bãngr ne a to.  

A leb n yaa zu-noogo, d  tẽngã yĩnga, bala tẽms toor-toor sẽn wat-b tigs-kãngã na 

yõg zood ne-do. Ana n yɩɩ weer meng-meng n kõ tʋʋmd-maanbã tɩ b tõog n wilg 

b bãngr minim peesgã zugu.   

Koɛɛg a yiib soabã, minisrã wilgame tɩ yʋʋmd 2024 sɩpaolg kiuug rasem 15 daare, 

Niyi dɛ LOMPOLO « Nuit des LOMPOLO» dat n yeta LOMPOLO-Rãmb 

yʋng siglg n zĩndi. Siglgã na n yɩɩ a naoor a 4 soab la woto. Tʋʋmdã na yɩɩ 

Waogdgo, Burkĩna Faso na-tẽngã . 

Niyi dɛ LOMPOLO siglg yaa sẽn na yɩlẽ tɩ reem-dɛɛmbã reem pãng piuug n paas 

yɩɩg pĩnda. 

B sẽn da bas tʋʋmdã siglg yʋʋm a nii la woto masã, rẽ n so tɩ b fɩld Leta b beoogo,  

a sẽn lebg n vʋʋg-a yĩnga. A le yaa bũmb sẽn wilgd vẽeneg tɩ b wʋma neb nins 

sẽn be tʋʋm-kãng pʋg boolle, n pids b sũy raabo. 

II.2. Minisr sẽn get laog kẽgsg ne a tall-n-tʋm, la yidgr baoob saoy yellã, gome n 

wilg tɩ sɛk n zĩnd Riyaad sẽn  ya Roayom darabi Saodit soolmẽ, yʋʋmd 2024 tʋʋl-

nif kiuug rasem 27 n tɩ tãag rasem 30 daare. Sɛkã maanda yʋʋm-yʋʋm fãa. A naoor 

49 soab la woto.  Burkĩna Faso na tʋma a no-reesdb tɩ b tɩ naag tʋʋmdẽ wã. Tigsgã  

yaa bãnk sẽn get yidgrã tɩ b boond tɩ Bid (BID) tigsga. 

Tigsgã koe-zug la woto : « d ges sẽn loog zaamẽ wã n tõog n selg beoogo : Sɩda-

Lagem-n-taare-Laog baoobo ». Nebã na n sõsa ne taab zems-n-taarã pãng 

paoosg pʋgẽ. Zems-n-taar ning sẽn be tẽms nins yidgr sẽn waoog lasẽn paood 

sʋka. La b paas yalgã toeoong yɛl manegr  la b ges yidgr sẽn kaoosd sẽn tɩ boond 

tɩ ODEDE (ODD) tʋʋmd ligd-kõts pãnga. La b bao n paas tẽns nins sẽn be ne BID 

wʋmd-n-taar ne taab laogã kẽgsg pãng paasg wɛɛngẽ. 

Seg-kãng sasa na n yɩ zu-noog ne minisrã t’a paam n yãnd  BID taoor soabã n 

sõse. La a paam tõnd tẽngã tʋmd-n-taas a taab sẽn larab-rãmb n sõs ne. Rẽ fãa na 

yɩɩ sõngr ne Burkĩna Faso t’a paam teelg a yidga zu-loees ligd wɛɛngẽ. 

II.3. Minisr sẽn get karen-bi-bɛd kaorengo, baoosgo, la bãng-paal baoob yellã 

maan b sẽn kẽng Bigɛ Kodenvaar na-tẽnga, yʋʋmd 2024 tʋʋlg kiuug rasem a 7 n 

ta a rasem a nii daare, tʋʋmd sẽn yɩl toagsga. Tʋʋm-kãng yɩɩ bõn-buud sõmblem 

yell zug la b sõs-yã. B baood tɩ d paam bõn-buud koglg sẽn ya naana n ka tar 

bãase.  

Yaa tẽms piig (10) tʋʋm-no-kansems sõor na ta piig la a tãab (13) sẽn get koobã 

tʋʋmd vaeesg n zĩnd tigs-kãnga. Tʋʋm-no-bãmb naaga taab n tʋmdẽ, sẽn na yɩlẽ 

beool n gɩdg tɩ bãas ra long tẽmsã ne taab toos n sãam ye, tɩ bãag sã n sɩng tẽngẽ 

bɩ b kok-a n tɩbs t’a ra sãang taoor ye. Ad gom-zut nins b sẽn tik n tʋm la woto : 

« D reng n beool n kogl koodã ne sabab-wẽnse,  sẽn na yɩl n tõog paas koaadbã 

nidg pãngã ne sasa yalg toeoong yɛlã. Sẽn yɩɩd fãa tẽms nins be Afirk nintaoor 

bɩ a sʋk pãng paasgo»  

Sõs-kãngã pʋgẽ, b kosa Afirk nintaoor la a tẽn-sʋk tẽms tɩ b :  

- naag taab n dɩk noy tigsgã pʋga, sẽn kẽed ne bãnda-ku buud sẽn ya zalle, tɩ 

kaset wilgd a sõmblem, tall n ko tẽms piig(10) pʋga. Yam-kãng yaa sẽn na 

gɩdg bãasã sẽn longd-b taodg n sãamdẽ wã yĩngã. Tẽn-kãens yaa tʋʋm-noor 

sẽn boond tɩ Sãntr reeziyonal dɛgelãas sẽn kogend tɩɩs la koodã bãas ra long 

tods n kẽ tẽmsã. 

- maneg n paas gũusgã nao-kẽn tẽng fãa pʋgẽ la toadg fãa zugu ;  

- paas teed nins sẽn na tall n tʋme n tõog n yã bãasã biis tao-tao n gɩdge.  

II.4. Minisr ning sẽn get yĩn-wɩsgre, kom-bɩɩb koglgo, la tʋʋm luglg yellã, maan yĩn-

wɩsgr wags-taab tʋʋmd sẽn yɩl toagsga, sẽn zĩnd Akara, Gana na-tengẽ, yʋʋmd 2024, 

tʋʋlg kiuug rasem 8 n tãag rasem 23 daare. Tʋʋmdã tigma Afirk temsã gilli, a yɩɩ a 

naoor 13 soaba.   

Yĩn-wɩsgrã tʋʋmd bugs yɩɩ piig la tãabo (15). Tõnd tẽngã kẽes a meng zĩig fãa la sẽn 

tɩ yɩɩd yɩɩwags-taab reem (ateletisim), maoore, taekondo la nug-bal (bakɛtbolle) 

zĩigẽ. 

Wagsg-kãngã pʋgẽ, tõnd koamb paama sãnem midayi a ye (1), wazurf a yi (2) la 

namd a yopoe (7). Midayi-rãmb fãa gill yɩɩ piiga (10). Paan-kãng kɩtame tɩ tẽms pis-

nu la a naas (54) sʋka, d bee pisi la a nu 25 zĩigẽ 

Minisr-rãmbã pẽga tʋʋmdã, la b kengd-b tɩ b kell n kẽng taoore, tɩ Burkĩna Faso, 

zug tar zẽkr bala.



Page 11 sur 17 
PP-G/TRANS N°013-2024 du 11 avril 2024 

 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

III. NEB TƲƲM 

TAOOR LƲƖƖSGO 

III.1. NED FÃA TƲƲMD TAOOR LƲƖƖSGO, NE A TƲNTƲMDRE 
 
 

A. NA-ZAKẼ SẼN YA PERZIDÃNS DI FASO WÃ ZĨIGẼ 
 

-   A  Mise Sibri HEBIYE, Matrikill 51 176 H, sẽn ya ẽspɛktɛɛr n be ligd  

     tʋʋm zĩigẽ reega tõogo, n lebg tẽn-tõrã sull ning sẽn get-a zĩisã yell tɩ b  

     boond tɩ AYƐNSEYƐFÃ (ANCF) bãng-minim tʋʋm wɛɛngẽ Sekretɛɛre ; 
 

-   B  yãka a Madaam Kelemans ZŨNDI, Matrikill 23 001 (APEC), sẽn ya  

     bʋ-kaood n kõ naam, t’a lʋɩ tʋʋm-noor ning sẽn get-a nin-buiid sula tʋʋm  

     piuugr yellã tʋʋm taoore. 

B. MINISTƐƐR NING SẼN GET YÕ-KOGLO, SODA-KƲD BƖ ÃNSIYẼ 

KÕMBATÃ-RÃMBÃ YELLE 

- A Mise Kaasem Salaam SURWEMA, Matrikill 02 31 940 A, sẽn ya 

karen-bi-bɛd karen-saamba, n le ya vaees-kãag soabã paama naam, n lebg 

tʋʋm-noor ning sẽn get-a tẽn-tõrã vaeesg yɛl tɩ b boond koɛɛg-koeɛg tɩ 

SEYƐNESÃ zãmsg tʋʋm taoor soaba.  

C. MINISTƐƐR NING SẼN GET-A BURKĨNA NE TẼMS A TAAB 

ZOODO, ZEMS-N-TAAR NA ZĨND TẼMSÃ NE TAAB PƲGẼ TƖ B 

BOOND TƖ KOPERASẼO REZEONALL LA BURKĨNA TẼNG 

KOAMB SẼN VƖ TẼN-LOOR YELLÃ ZĨIGẼ  

- A Mise Bukare ZŨNGRAANA, sẽn ya ofisiye reega tõogo, n na dɩ naam 

wala Ãmbasadɛɛr n zĩnd Tsaad Repiblikã sẽn be Nzamena ; 

D. MINISTƐƐR NING SẼN GET-A TƲNTƲMDBA, LA TẼN-TÕRÃ 

NIN-BUIID VƖƖM-N-TAAR KOGLG YELLÃ ZĨIGẼ 

- A Mise Madi ZÃNGO, Matrikill 202 764 R, sẽn ya sagend n be tʋntʋmdb 

kiblgu, la kadems siglg tʋʋm pʋgẽ paama naam, n lebg sãntr noor reezõ wã 

tʋntʋmdb nins sẽn ya-b leta n so wã tʋʋm taoor soaba. 

E. MINISTƐƐR NING SẼN GET-A LAOG KẼGSGO, NE A  

     TALL-N-TƲƲM, LA YIDGR SOAY BAOOB YELLÃ ZĨIGẼ 
 

-   A  Mise Karim TARWOORE, Matrikill 32 073 L, sẽn ya ẽspɛk- 

      tɛɛr n be ligdã tʋʋm zĩigẽ paama naam, n lebg leta laog zãab zu-raoog soaba,  

      n na n zĩnd ẽstiti ning sẽn get-a naana la  rãama yellã (ISIS) tʋʋm zĩigẽ ; 

-   A  Mise Arsɛnd TUGMA, Matrikill 111 101 N, sẽn ya ẽspɛktɛɛr 

      n be ligdã tʋʋm zĩigẽ paama naam, n lebg leta laog zãab zu-raoog soab 

      sẽn na n zĩnd sãntr ning sẽn get-a rũm-pɩgsã piuugr yellã tɩ b boond tɩ  

      SEPAVI (CPAVI) wã  tʋʋm zĩigẽ ; 

-   A  Mise Laope Ameed ZƐRBO, Matrikill 272 929 W, sẽn ya ẽspɛk- 

      tɛɛr n be ligdã tʋʋm zĩigẽ paama naam, n lebg tõog zãada, n kõ sãntr noorã  

       reezõ ligd zãadã, n na maand yẽsg tʋʋma, la a yalsd  tʋʋm-bɛda ; 

-   Mise Flagule Ɛrve DRABO, Matrikill 257 115 T, sẽn ya ẽspɛk- 

      tɛɛr n be ligdã tʋʋm zĩigẽ paama naam, n lebg Tʋɩ porvẽnsã ligd-zãada. 

 

F. MINISTƐƐR NING SẼN GET-A KOOB TƲƲMA, GƲƲLGO, LA  

     KOOMẼ BÕN-VƖƖLƖ YELLÃ ZĨIGẼ  

 

- A Mise Kũmbu DIBLONI, Matrikill 47 927 A, sẽn ya sagend n be kolɛɛs 

la karen-bi-bɛd kiblg tʋʋm pʋgẽ lebga sorwɩɩs-rãmb bãng-minim tʋʋm 

wɛɛngẽ ẽspɛktɛɛre. 

G. MINISTƐƐR NING SẼN GET-A TEEL-TAABA, NIMBÃAN-

ZOEER TƲƲM SIGLGU, TẼN-TÕRÃ ZEMS-N-TAAR 

BAOOBO, NED BUUD YALẼ WAOOGRE, LA ZAK KOGLG 

YELLÃ ZĨIGẼ  

- B yãka a Mise Sidiki WEDRAOOGO, Matrikill 53 481 P, sẽn ya 

ẽspɛktɛɛr n be wubr sẽn ya toor zallã tʋʋm zĩigẽ, n luɩɩs-a zagse, la koamb 

zãab tʋʋm taoore ; 

- A Mise Naziko BOTONI, Matrikill 51 678 N, sẽn ya ẽspɛktɛɛr n be wubr 

sẽn ya toor zallã tʋʋm zĩigẽ paama naam, n lebg tʋʋm-noor ning sẽn zabd ne 

koambã namsgo, la koamb nins sẽn be-b pakr pʋgẽ wã koglg tʋʋm taoor 

soaba ; 

- A Mise Dirisa TU, Matrikill 82 022 L, sẽn ya vɩɩm-n-taar wɛɛngẽ tʋʋm-

kibind reega tõogo, n lebg sãntrã reezõ tʋʋm-noor sẽn get teel-taaba, 

nimbãan-zoeer tʋʋm siglgu, tẽn-tõrã zems-n-taar baoobo, ned buud yalẽ 

waoogre, la zak koglg yellã tʋʋm taoor soaba ; 

- A Mise Yazuma Alɛgsi DOH, Matrikill 51 710 J, sẽn ya ẽspɛktɛɛr n be 

Yam-wekr kaoreng zĩigẽ reega tõogo, n lebg Uwe porvẽnsã tʋʋm-noor ning 

sẽn get-a teel-taaba, nimbãan-zoeer tʋʋm siglgu, tẽn-tõrã zems-n-taar 

baoobo, ned buud yalẽ waoogre, la zak koglg yellã tʋʋm taoor soaba ; 

- A Mise  Iyãas  SAVADGO,  Matrikill  57  239  E,  sẽn ya vɩɩm-n-taar 

wɛɛngẽ tʋʋm-kibind paama naam, n lebg tʋʋm-noor sẽn get teel-taaba, 

nimbãan-zoeer tʋʋm siglgu, tẽn-tõrã zems-n-taar baoobo, ned buud yalẽ 

waoogre, la zak koglg yellã tʋʋm taoor soaba ; 

- A Mise Brama TARWOORE, Matrikill 208 478 A, sẽn ya vɩɩm-n-taar 

wɛɛngẽ tʋʋm-kibind paama naam, n lebg Tʋɩ porvẽnsã tʋʋm-noor ning sẽn 

get-a teel-taaba, nimbãan-zoeer tʋʋm siglgu, tẽn-tõrã zems-n-taar baoobo, 

ned buud yalẽ waoogre, la zak koglg yellã tʋʋm taoor soaba. 

H. MINISTƐƐR NING SẼN GET-A KƲƲRÃ WÃ, TẼN-GÃONGÃ  

     TẼNGR LA A ZUG LAOG GESG YELLÃ ZĨIGẼ 
 

- A Mise Ɛrmand YƖLBƲƲDO, Matrikill 245 778 L, sẽn ya metr de 

kõnferãns n be tẽn-gãongã tẽngr la a zug laog tʋʋm pʋgẽ wã paama naam, n 

lebg Burkĩna Faso tʋʋm-no-kãseng ning sẽn get-a tẽn-gaongã tẽngr la a zug 

laog yell tɩ b boond koɛɛg-koɛɛg tɩ BIMIZƐƐBÃ tʋʋm taoor soaba.

III.2. KÕNSƐY DADMINISRASÕ TƲƲM ZĨISẼ TAOOR REEGRE  
 
 

Minisr-dãmbã yãka tʋʋm-kibindba, n lʋɩɩs Kõnsɛy dadminisrasõ wã tʋʋm taoore : 
 
 

- tẽn-tõrã zãmsg zĩiga, sẽn kẽed ne lampo la tags-rãmb reegr minim tʋʋm tɩ 

b boond tɩ ENARƐF, ministɛɛr ning sẽn get laog kẽgsg ne a tall-n-tʋm, la 

yidgr soay baoob yellã tʋʋm yĩnga ; 

 

-  tʋʋm-noor sẽn boond tɩ Fõ Faso Kuna-Wili (FKW), ministɛɛr ning sẽn get 

     yĩn-wɩsre, kom-bɩɩb koglgo, la tʋʋm luglg yellã tʋʋm yĩnga. 
 
 

Minisr-dãmbã leb n yãka neda, n na n kɩt t’a zĩnd Burkĩna Faso sull ning sẽn get 

laog-rãmb bĩngri, la b tʋm-n-kẽesg tʋʋm yell sẽn boond tɩ SEDEYI-BF (CDI-BF) 

pʋga, ministɛɛr ning sẽn get laog kẽgsgo, la a tall-n-tʋm, la yidgr soay baoob yellã 

tʋʋm yĩnga. 

A. MINISTƐƐR NING SẼN GET-A LAOG KẼGSGO, NE A  

     TALL-N-TƲƲM, LA YIDGR SOAY BAOOB YELLÃ ZĨIGẼ 
 
 

Minisr-rãmb gãnega dekre a yiibu (02). 
 
 

Pipi dekre wã yãka a WEDRAOOG paga a PAARE Ɩda, Matrikill 91 270 M, 

sẽn ya ẽspɛktɛɛr n be leta ligd zĩigẽ, t’a tʋmd leta wã yʋʋr yĩnga, permiye 

ministɛɛrã tʋʋm pʋgẽ, Burkĩna Faso sull ning sẽn get laog-rãmb bĩngri, la b tʋm-

n-kẽesg tʋʋm yell sẽn boond tɩ SEDEYI-BF (CDI-BF) tʋʋm zĩigẽ, t’a pipi manda 

wã segd n zems yʋʋm a tãab (03) tɛka. 

 

Dekre a yiib soabã  lʋɩɩsda neb nins yʋy sẽn pʋgdã, tẽn-tõrã zãmsg zĩig sẽn kẽed 

ne lampo la tags-rãmb reegr minim tʋʋm sẽn boond tɩ ENARƐFÃ kõnsɛy 

daminisrasõ tʋʋm taoore, tɩ b pipi manda wã ka segd n yɩɩg yʋʋm a tãab (03) ye. 

 

TƲƲM-KIBIND SẼN TƲMD LETA WÃ YƲƲR YĨNGA 

 

Ministɛɛr ning sẽn get-a tẽn-taas zoodo, zems-n-taar na zĩnd tẽmsã ne taab 

pʋgẽ tɩ b boond tɩ koperasẽo rezeonall la burkĩna tẽng koamb sẽn vɩ tẽn-loor 

yellã zĩigẽ : 

 

- A Mise Zan BẼNGALI, Matrikill 59 725 L, sẽn ya vɩɩm-n-taar wɛɛngẽ 

tʋʋm sagenda. 

 

KADENGẼ TƲƲM-KIBIND SẼN TƲMD ENARƐF TƲNTƲMDB YƲƲR  

YĨNGA 
 
 

- A Mise Yoropo Abdul DÃMBELE, Matrikill 23 02 362 Y, laog kẽgsg 

tʋʋm pʋgẽ mit-kãaga, Karen-bi-bɛd la zãmsg zĩisẽ karen-saamba. 

 

KADENGẼ TƲƲM-KIBINDA, SẼN TƲMD ENARƐF KAREN-BIIS YƲƲR  

YĨNGA  

- A Mise Buudnooma Zak WEDRAOOGO, Matrikill 219 284 A, sẽn ya 

ligd tʋʋm zĩigẽ tʋʋm-gũusda, na n dɩka a sẽn ya Delege zenerallã manda, n 

tʋme. 

 

B. MINISTƐƐR NING SẼN GET-A YĨN-WƖSGRE, KOM-BƖƖB  

     KOGLGO, LA TƲƲM LUGLG YELLÃ ZĨIGẼ 
 
  

Minisr-dãmbã gãnega dekre, n dɩk a KABOOR paga a KAFÃNDO Aminata, 

Matrikill 87 321 D, sẽn ya sagend n be gʋʋlgã tʋʋm zĩigẽ, n kɩt t’a lebg kadengẽ 

tʋʋm-kibind leta yʋʋr yĩnga, n na n tʋmd ministɛɛr ning sẽn get-a koob tʋʋma, 

gʋʋlgo, la koomẽ bõn-vɩɩlɩ yellã tʋʋm zĩigẽ, sull ning sẽn get Fõ Faso kuna-wili 

(FKW) kõnsey dadminisrasõ tʋʋm pʋgã, t’a pipi manda wã zems yʋʋm a tãab (03) 

tɛka.  

                                                                            GOFNEER NO-RƐƐSA 

